Ингольдень валcь

     Рабочай программась родной литератураса 8-це классонди тиф «Мокшэрзянь литературань программать 5-11 классненди» авторскяй программать коряс (сермадозь: А. И. Брыжинский, А. М. Каторова, Е. И. Азыркина 2010 к).
    Родной литературань урокнень инголи путневи вешфкс - тонафтомс шабатнень родной кяльть и литературать вельде шарьхкодемс эсь народснон историянц и тяниень пингонь эряманц. 
   Программать потмоширец и тиевомац мокшэрзянь литератураса 7-це классонди няфтеви тяфтама задачатнень вельде:  
- тонафтомс шабатнень прозведениять шарьхкодема, няемс эсонза пара ширетнень и афсатыкснень; 
- шарьхкодемс, мезе од тись тя или тона писательсь литератураса,кодама смузь кандыхть сонь произведениянза,мезьса пяк лац няевихть национальнай ширенза; 
-шарфтомс мяль общечеловеческяй проблематнень панжемаснонды, азомс эряфса писательть ванфонц видеть-аф видеть лангс, кодама художественно-выразительнай средства вельде авторсь панчесыне геройхнень тевснон-валснон, потмоёжеснон, ванондсы кялень козяшить, мяльснон-арьсемаснон азондома. 
    Эсь кяльса произведениянь тонафнемась панжи кели ки рузонь литературать шарьхкодеманцты и сонь вельденза лия нароттнень литератураснон содаманцты, сон лезды сяда теждяста шарьхкодемс сембе искусствань виттнень: киноть, театрать, живописть, музыкать и лиятнень. 
    Родной литературась кемоста сотневи эряфть мархта, сяс и полафксне, конат молихть тя пингста, фалу эрявихть кирдемс мяльса сонь тонафнемстонза. 
   Федеральнай базиснай учебнай планца мокшэрзянь       литературать тонафнеманцты ноляви 70 част. Тя рабочай программась тиф 34частонди, кона ладяй Малавонь школань Учебнай планть коряс 2017-2018 кизонди. 

Инголи моли сатфксне 
-шарьхкодемс мокшенъ литературать вастонц эряфса, фкя-фкянь ёткса корхтамста, перьфпялень ванфтомста 
-маштомс кочкаф содамошитнень и сатфкснень нолямс школань и эрь шинь эряфса; 
     -касфтомс маштомашитнень ялга и оцю мархта прянь вятема; шабрань ломаттнень мархта сотксонь кирдема; 
 -содамс иттненди народоньконь эряфста: мокшетнень эряма койснон, унксснон; 
- кувакаста и нюрьхкяняста аэксонь азондома;
      - шарьхкодемс эсь народоньконь сядынгольдень и тяниень пингонь эряманц.

Тематическяй планирования

	№п/п
	Разделть лемоц
	Максимальнай нагрузкась
	                   Синь эздост

	
	
	
	Аф класса морафтомань урок
	Корхтама маштомать касфтомац

	1
	Устнай народнай творчествань произведениятне. Мокшень и эрзянь народнай моротне
	2
	-
	-

	2
	Устнай поэзиянь мотифнень коряс героическяй поэматне
	7
	1
	1

	3
	Минь писателеньке сядонгольдень эряфть колга
	6
	1
	1

	4
	Мокшэрзянь писательхне минь мастороньконь колга
	19
	2
	2

	
	Сембоц
	34
	4
	4


 Кафксоце классонь «Родная литература» дисциплинать  потмоширец
          
(34 част)
УСТНАЙ НАРОДНАЙ ТВОРЧЕСТВАНЬ ПРОИЗВЕДЕНИЯТНЕ. МОКШЕНЬ И ЭРЗЯНЬ НАРОДНАЙ МОРОТНЕ

Эпический моротне: «Мора Пугачёвонь колга», «Вирть ширеса», «Шаткинань паксясъ» (1част)
Эпическяй моротнень жанрань коряс явомасна: историческяй морот, балладнай морот, мифологическяй морот.

Историческяй моротне: «Мора Пугачёвонь колга», «Вирть ширеса», «Шаткинань паксясь».

«Мора Пугачёвонь колга». Пугачёвонь эряфста фактгнень колга азондомась. Пугачёвонь колга рузонь кяльса сёрматф книгатне. Тя мороса путф кизефксне. Воляшить инкса козятнень каршес народгь тюремац, видешить вешендемац. Пугачёвонь войскаса мокшэрзятнень и лия нароттнень павазу эряфть инкса тюремасна. Мороть идейнай смузец и художественнай башка ширенза. Пугачёвонь образец.

«Вирть ширеса» мороса мокшетнень и эрзятнень ногаень полонц сявомасна, полони повф ломаттнень эрямасна-ащемасна, прянь марямасна. «Вирть ширеса» мороть композицияц. Произведенияса патриотизмань и родной масторонь кельгомань мотифне. Мороть кяль-валонь козяшиц.

«Шаткинань паксясь» — крепостной правать, мокшетнень и эрзятнень наругайснон каршес тюремаснон колга мора. На родть воляшити и павазу эряфти надияманц няфтемац. Облозов баярть аф пара ваймонц и тевонзон азондомасна. Мороть идейнай смузенц панжемста художественнай средстватнень лезкссна.

Литературань теориясь. Эпическяй моротнень колга шарьхкодемась.

Литературань творчествась. «Мезе одсь кармань содама мокшэрзянь народть ётай пингонц колга?» темать коряс сочинениянь сёрмадомась.

Лирическяй моротне: «барина», «Луганяса келуня», «Вай, тят уфа, варма, вирь ланга», «Дирювонь Федянясь»
(3 мяльс коря) (1 частт)
Лирическяй моротнень колга шарьхкодемась. Синь идейно-тематическяй козя ширесна. Моротнень эса лирическяй и эпическяй элементтнень фкя-фкянь мархта кеме соткссна. Лири​ческяй моротнень жанровай формасна: социально-бытовой, трудовой, пеетькшнемань и кштимань, вдень, природать, солдатокс служамать колга морот.

Лирическяй моротнень эса эряфонь койхнень, перьфпялень мазышить, кельгомать колга азондомась. Нолатнень, тевонь аф содайхнень пеетькшнемасна, покодихнень шнамасна. Солдатонь лирическяй моротнень башка ширесна. Авань стака эряфть колга моротне.

«Умарина» («Марлю») мороть идейно-тематическяй содержанияц. Марлюсь, кода образ — символ, конань вельде няфтеви авать сядынгольдень стака эряфоц. Марлють сире шуфтть марх​та корхтаманц вельде ломаттнень маятамаснон колга азондо​мась. Изобразительно-выразительнай средстватне, конат сявондевихть марлють образонц няфтемста и мороти седи ваксстонь лямботь путоманц пингста.

«Луганяса келуня» мороть эса народоньконь «поэтическяй ваймонц» и эряфти оцю кельгоманц няфтемац. Келуть образоц. Мороть кяль-валонь козяшиц. Изобразительно-выразительнай средстватне, конатнень вельде мороть эса азондови стирень ма​зышить и вии кельгомать колга. Мороть кштимань ритмикац, эсонза повторхнень оцю рольсна.

«Вай, тят уфа, варма, вирь ланга» народнай мороть темац. Ся​дынгольдень оцязоронь армияса солдатть стакадонга стака служаманц няфтемац. Мороть смузенц панжемаса Изобразитель​но-выразительнай средстватнень рольсна.

«Дирювонь Федянясь» мороса солдатствать колга темась. Мо​роть башка ширенза. Авань стака эряфть няфтемац.

Литературань теориясь. Лирическяй моротнень колга шарьхкодемась.

Предметтнень ёткса сотксне. Историясь. Мокшетнень и эрзятнень эряфснон колга ногаень полонть пингста историянь книгас-та азкснень лувомасна. Рузонь народть фольклороц. Рузонь народть фольклорста солдатчинань и рекрутчинань колга моротнень ваномасна. Изобразительнай и музыкальной искусстватне. Мария Антоновать мораманц коряс «Умарина» мороть кулхцондомац.

Дополнительной лувоманди: Народнай моротне: «Ушмань Байкась», «Саманька», «Яксярга», «Келу», «Сенькань Микитать Ульянац».

«Масторава», эпос (кочкайхне Г.Я. Меркушкин, В.В. Горбунов, А.Д. Шуляев, А.М. Шаронов) (1 частт)
«Масторава» эпоссь — афкукс народонь произведения. Эсонза сире пингонь народоньконь шачемац-касомац, коензон-иланзон тиендевомасна. «Масторава» эпость маладомац лия на​родонь классическяй эпосненди.

Эпость сюжетоц, композицияц. Эпосса кота пяльксне: Масторть шачемац, Павазонь вешендемась, Тюштянь азорондамац, Од азоронь кочкамась, Масторть ризфоц, Марс шоворемась.

Литературань теориясь. Эпость колга шарьхкодемась.

II
УСТНАЙ ПОЭЗИЯНЬ (ФОЛЬКЛОРОНЬ) МОТИФНЕНЬ КОРЯС ГЕРОИЧЕСКЯЙ ПОЭМАТНЕ

Учительть валоц героическяй поэматнень колга, конат сёрматфт устнай поэзиять коряс: Я.Я. Кулдуркаев «Эрьмезь», М.А. Бебан «Уш​мань Байкась», ГИ. Ельмеев «Ёжка», Н.Л. Иркаев (Никул Эркаень) «Мора Раторть колга», К.Г Абрамов «Сараклыч», В.К. Радаев «Сия-жар», «Пенза и Сура», «Умарина», «Сурай», «Тюштя» и лиятне.

Яков Яковлевич Кулдуркаев «Эрьмезь», поэма 
(2частт)
Я.Я. Кулдуркаев — эрзянь содаф поэт-сказитель. Сонь эряфонь и творчествань киц. Поэтть васенце произведениянза, ко​нат лиссть национальнай газетатнень и журналхнень эса.

«Эрьмезь» поэмась — ногаецнень каршес мокшэрзянь народть тюреманц колга произведения. Поэмать сюжетоц и героенза. Эрь​мезь богатырть образец, сонь тюремац народть павазонц инкса.

Поэмаса народоньконь героическяй историянц няфтемац. Пургасонь и Пурейшань образсна. Поэмаса аф видешить и вась кафнемать сялдомасна. Видешить инкса ащемась и сонь шнамац. Афкуксонь эряфста и ёфксонь эряфста событиятнень фкя-фкянь мархта соткссна. Поэмать кялень козяшиц.

Литературань теориясь. Композициять колга шарьхкодемась. 
Литературань творчествась. Ётай пингть колга арьсемась.

Максим Афанасьевич Бябин (Максим Бебан) «Ушмань Байкасъ», поэма (1част)
Максим Бебанонь произведениянзон соткссна фольклорть мархта. «Ушмань Байкась» поэмать содержанияц. Поэмать идейно-тематическяй смузец. Сонь кьрхка сюжетоц. Монголо-татархнень мархта тюремась.

Байка од цёрать полонц сявомац и тоса аканц мархта васедемац. Аканц ногаецнень ширеса стака эряфонц няфтемац. Сонь образонц вельде шачема ширень темать панжемац.

«Ушмань Байкась» поэмаса изобразительно-выразительнай средстватне. Сонь козя кяльвалоц, кона лезды сяда цебярьста панжемс оржа конфликтть, няфтьсы сонь трагическяй пенц.

«Ушмань Байкась» поэмать идейно-художественнай и историко-познавательнай питнец тяниень пингоня.

Литературань теориясь. Стихосложениясь. Кафта слогонь стихонь размерхне.

Предметтнень ёткса сотксне. Рузонь литературась. Рузонь былинатнень и историческяй моротнень эса воляшинкса тюремань мотифнень няфтемасна. Рузонь писательхнень произведениясна монголо-татарскяй игать колга. Историясь. Крестьянскяй войнатне, конатнень вятезь Степан Разин и Емельян Пугачёв.

Дополнительной лувоманди:
Н.Л. Иркаев. «Мора Раторть колга»

Г.И. Пинясов. «Тяштень карьхкя»

В.К. Радаев. «Умарина», «Пенза и Сура»

III
МИНЬ ПИСАТЕЛЕНЬКЕ СЯДЫНГОЛЬДЕНЬ ЭРЯФТЬ КОЛГА

Тимофей Алексеевич Раптанов «Татю», повесть (2 частт)
Т.А. Раптанов — эрзянь содаф писатель. Эряфонь и творческяй киц. Путфксоц мокшэрзянь литературав. Писательтьтворчестваса «Татю» повестть вастоц. Мокшетнень и эрзятнень сядынгольдень эряфснон няфтемац.

Татювонь образоц. Авать обуцянц панжемста перьфпяльдень картинатнень смузьсна.

Геройхнень потмоёжеснон кърхкаста няфтемасна, мокшетнень и эрзятнень эрямань-ащемань койснон панжемасна.

Литературань теориясь. Повестть колга шарьхкодемась.

Литературань творчествась. Сёрмадомс сочинения темать коряс: «Мокшэрзянь авать потмоёжень инь вии ширьхне».

Пётр Иванович Левчаев «Кафонц кудат», повесть (2 частт)
П.И. Левчаевонь эряфонь и творчествань кинц колга. «Кафонц кудат» повестьса мокшэрзянь велень сире пингонь койхнень няфтемасна. Гаройть и Аннань образсна. Синь тюремасна кельгомаснон ванфтоманц инкса. Писательть нежедемац народнай койхнень и устнай поэзиять лангс.

Предметтнень ёткса сотксне. Историясь. Народть эряфоц XIX векть песта — XX векть ушедомста. Революциясь тячиень сельмованфса.

IV

МОКШЕНЬ И ЭРЗЯНЬ ПИСАТЕЛЬХНЕ МИНЬ МАСТОРОНЬКОНЬ КОЛГА

Илья Прокофьсвич Кишняков «Самолётсь повсь туцяс», азкс 
(2 частт)
И.П. Кишняковонь эряфонь и творчествань киц. Писательть Великай Отечественнай войнаса улемстонза авиацияса служамац. Няфтьф событиятнень цебярьста содамасна.

«Самолётсь повсь туцяс» азксть драматическяй сюжетоц. Геройх​нень стака пингста аф фкя лаца пряснон вятемасна. Нароттнень ёткса кеме ялгаксшить няфтемац. Фкя-фкянди лездомать эрявиксшиц. Геройхненди портретнай характеристикань максомась.

Азксть художественнай ширенза: аф лама валса кърхкаста эря​фонь явлениянь няфтемась, пейзажть смузец.

Литературань творчествась. Сёрмадомс сообщения темать коряс:
«Ломанть афкуксонь потмоёжец панжеви сталмонь сатомста»:

Александр Константинович Мартынов «Монь лемозе — Россия», стихотворения (1 част)
А.К. Мартыновонь творчестваса Великай Отечественнай войнань темась.

Минь мастороньконь ломанензон героике прянь вятемаснон
шнамасна.

«Монь лемозе — Россия» стихотворениять патриотическяй содержаниянц, нароттнень ёткса ялгаксшить, фронтть и тылть фкя тевонди покодемаснон няфтемасна. Стихотворенияса лирическяй ёжмаряматне.

Стихотворениять художественнай ширенза: композицияц и поэтическяй кялец.

Литературань теориясь. Стихотворенияса композициясь. Ритмась и рифмась.

Василий Никанорович Радии «Сембе минь ломаттяма», повесть 
(2 частт)
В.Н. Радинонь эряфонь и творческяй киц. Великай Отечественнай войнаса улемац. Войнань темась писательть творчестваса: «Равжа кши», «Присяга», «Азорть заботанза» и лия азксне, «Сембе минь ломаттяма» повестсь.

«Сембе минь ломаттяма» повестьса нравственностень прябалатне. Стака пингста ваймонь арушить ванфтомац. Лиянь инкса пичедемань темась. Ярцевонь и Людань образсна.

Литературань теориясь. Композициянь элементтнень колга шарьхкодемась.

Литературань творчествась. Долг и честь... Кода теине шарьхкодевихть ня валхне и кодама смузьсна монь эряфсон?

Александр Степанович Малькин «Каркне тердихть куду», стихотворения (1 част)
А.С. Малькин — мокшень содаф поэт-лирик. «Каркне тер​дихть куду» стихотворенияса шачема ширень и родной масторонь кельгомань мотифне. Лирическяй геройть пичедеманц-колдоманц вельде поэтть нравственнай и эстетический мялензон-арьсеманзон няфтемасна. Произведениять выразительнайста лувомац, художественнай башка ширензон шарьхкодемасна. Стихнень техникасна, валхнень смысловой нагрузкасна. Кялень изобразительнай средстватне, конатнень вельде поэтсь няфтьсыне родной масторть мазышинц и ломаттнень козя потмоёжеснон.

Литературань творчествась. Сёрмадомс аф оцю стихотворе​ния, сувафтомс эзонза рифмованнай валхнень, конатнень максозень учительсь.

Юрий Фёдорович Кузнецов «Коряй пайгонят» (идькс пингонь картинкат), повесть (2частт)
Ю.Ф. Кузнецовонь эряфонь и творчествань киц. Путфксоц мокшэрзянь лирический повестень касфтомаса.

Писательть творчествасонза «Коряй пайгонят» повестть вастоц. Произведенияса лирическяй геройть лятфнеманза идькс пингонц, шачема ширенц, содаф ломанензон колга. Идень сельмоса перьфпяльть лангс ваномась.

Повестьса эрямань-ащемань детальхне, перьфпяльдень картинатнень вельде кърхкаста морально-нравственнай прябалатнень кеподемасна. Авторть тердемац улемс ляпе вайме ломанькс, перьфпяльть кельгоманцты и сонь ванфтоманцты.

Произведениять жанровай и композициянь башка ширенза, кялец. Повестьса лирическяй ушетксне, сонь эзонза новеллатнень и азкснень сувафтомасна.

Литературань теориясь. Эпическяй Произведенияса сложнай композициять колга шарьхкодемась.

Литературань творчествась. Сёрмадомс идькс пингонь инь мяляфтовить колга.

Предметтнень ёткса соткссь. Рузонь литератураса  идькс пингть колга произведениятне.

Афанасий Матвеевич Осипов (Артур Моро) «Русь», стихотворения (1 част)
А.М. Моро — талантливай поэт-лирик. «Русь» стихотворениять содержаниянц ваномац. Сонь лирико-публицистическяй кърхкашиц, эсонза Россиянь ломаттнень героизмаснон няфте масна, Родинать и родной крайть колга седис токай кяль-валса кельгома ёжень кьрхкаста ётафтомась. Полафтксне, конат тиевсть Россияса стихотворениять сёрмадомдонза меле.

Кялень изобразительнай средстватне, конатнень вельде поэтсь няфнесыне природань картинатнень и ломаттнень потмоёжеснон. 
Литературань теориясь. Колма слогонь стихотворениянь размерхне. 
Предметтнень ёткса соткссь. Уроксь ётафтови географическяй

карта мархта, эрявикс диапозитивонь няфтезь родной природать мазышинц коряс.

Анатолий Прохорович Тяпаев «Сусетт», повесть 
                                           (1част)
А.П. Тяпаев — идень содаф писатель. «Сусетт» повестть идейно-тематическяй содержанияц. Кепотьф прябалатне. Авторть пичефксоц велетнень юмамаснон колга. Произведениять героенза. Сашоконь и Машань образсна. Повестть художественнай юронза. Авторть эсь лаца сёрмадомань ширенза. Произведенияса юморсь и пеетькшнемась.

Литературань теориясь. Юморть колга шарьхкодемась. 
Литературань творчествась. «Пеетькшнемань тефне эряфсон» ёмла сочинениянь сёрмадомась.

Пётр Уварович Поздяев (Гайни) «Таня», поэма (1част)
Учительть азовдомац крановщицать Таня Бибинать подвигонц колга. «Таня» поэмать сюжетоц и содержанияц. Эрзянь стирть Танять образоц. Обуцянц няфтемста перьфпяльдень картинатнень смузьсна. Лиянь инкса эряфонь аф ужялвдемась. «Таня» поэмать художе​ственнай ширенза и кяль-валонь козяшись. Ритмикась и строфикась.

Литературань творчествась. Кода арьсетяда, мезсь сяда пара: куломс одета лиянь инкса и куватьс лядомс ломаттнень мялямса или куватьс эрямс, кодамовок пользань апак тиентть, «аньцек качафнемс менельть»?

Валентина Ивановна Мишанина «Пингонь ортат», повесть 
(3 частт)
В.И. Мишанина — лама азксонь, повестень автор. Творчествасонза фольклорнай элементонь сувафтомась. «Пингонь ортат» повестть сюжете ёфксонь сувафтомась. Мокшэрзянь велеть войнада мельдень эряфонц няфтемац. Главнай героинять, Таня стирнять, образоц, валом-валом эряфти сувамац, обуцянзон кемокстамасна. Повестьса поэзиясь. Эзонза народнай азкснень сувафтомасна. Синь вастсна повестть содержаниянц козякофтомаса.

Литературань теориясь. Эряфонь видешинь няфтемась и произведенияса художественнай вымыслась.

Литературань творчествась. Сёрмадомс сочинения: «Мезе эряви, штоба улемс павазукс?».

Предметтнень ёткса сотксне. Рузонь литературась. Тяниень пингонь рузонь поэттне и прозаикне минь Родинаньконь, сонь ломанензон и синь подвигснон колга. Родной кяльсь. Синонипне, антонипне, омонипне, сире и од валхне. Лувомс текст эрзянь кяльса.

Дополнительной лувоманди:
А.С. Малькин. «Ули Польшаса калма», «Пушкинонь кузнецонза» С.В. Кинякин. «Шумбранят, тядяй» В.К. Радаев. «Сурай»

Тонафнемс наизусть:
А.С. Малькин. «Каркне тердихть куду»

П.У. Гайни. «Таня» поэмаста пакш

А.К. Мартынов. «Монь лемозе — Россия»

Аф класса лувоманди:
Ф.К. Андрианов. «Мера вины твоей» П. И. Левчаев. «Вирсь увнай» И.М. Девин. «Акша кши» П.К. Любаев. «Кевонь цёраня»

С е м б о ц:
Произведениянь тексттнень тонафнемаснонды — 26 част 
Корхтама касфтомань занятиятненди — 4частт 
Аф класса лувомань урокненди — 4частт
Календарно-тематическяй планирования
	№ п/п
	
	Изученай темать лемоц
	Марнек частт
	Синь эздост
	Ётафтф занятиять датац

	
	
	
	
	аф  класса морафтомань урок
	Корхтама маштомать касфтомац
	тестт
	

	
	
	
	
	
	
	
	план
	факт

	
	1
	Устнай народнай творчествань произведениятне. Мокшень и эрзянь народнай моротне
	2
	
	
	
	
	

	1
	1.1
	Эпическяй моротнень колга Историческяй моротне. "Вирть ширеса" сороть композицияц. "Шаткинань паксясь" морось
	1
	
	
	
	
	

	2
	1.3
	Балладнай и мифологическяй моротне: "Ушмань Байкась, "Стирява" 
Лирическяй моротне. "Марлю" "Луганяса келунясь", "ДирювоньФедянясь" моротнень эса        изобразительно-выразительнай средстватне
	1
	
	
	
	
	

	
	2
	Устнай поэзиянь мотифнень коряс героическяй поэматне
	5+2
	
	
	
	
	

	3
	2.1
	"Масторава" эпость колга
	1
	
	
	
	
	

	4
	2.2
	Я.Я.Кулдуркаев-эрзянь содаф поэт-сказитель. «Эрьмезь» поэмать сюжетоц и героенза
	1
	
	
	
	
	

	5
	2.3
	Эрьмезь богатырть образоц. Народть героическяй историянц няфтемац "Эрьмезь" поэмаса
	1
	
	
	
	
	

	6
	2.4
	Р/р Сочинения Мокшэрзятнень      сядонгольдень эряфсна, синь врагсна и  ялгасна
	1
	
	1
	
	
	

	7
	2.5
	М.А.Бебаноньпроизведениянзон соткссна фольклорть мархта. "Ушмань Байкась" поэмась
	1
	
	
	
	
	

	8
	2.6
	Н.Л.Иркаевонь (Эркай) творчестванц сотксоц устнай народнай творчествань традициятнень мархта. "Мора Раторть колга"
	1
	
	
	
	
	

	9
	2.7
	Аф класса морафтомань урок. Л.Ф.Макулов "Весть кизонда"
	1
	1
	
	
	
	

	
	3
	Минь писателеньке сядонгольдень эряфть колга
	4+2
	
	
	
	
	

	10
	3.1
	Т.А.Раптанов - эрзянь содаф писатель-прозаик. "Татю" повестсь                
	1
	
	
	
	
	

	11
	3.2
	Татювонь образонц няфтемац повестьса. Эряфть мархта сонь сознаниянц тюремац
	1
	
	
	
	
	

	12
	3.3
	Р/р Творческяй работа. Ляды ли Татю шиса и кода сяда тов туй эряфоц
	1
	
	1
	
	
	

	13
	3.4
	П.И.Левчаевоньбиографияц и творческяй киц. "Кафонц кудат" повестсь
	1
	
	
	
	
	

	14
	3.5
	Гаройть и Аннань   образсна. синь тюремасна кельгомаснон инкса
	1
	
	
	
	
	

	15
	3.6
	Аф класса морафтомань урок. А.П.Тяпаев "Шужярьса вельхтяф кудня" (Мокша,2000,стр 32)
	1
	1
	
	
	
	

	
	4
	Мокшэрзянь писательхне минь мастороньконь колга
	15+4
	
	
	
	
	

	16
	4.1
	Кишняковонь эрямань и творческяйкиц."Самолетсь повсь туцяс"
	1
	
	
	
	
	

	17
	4.2
	Групповой характеристикань максомась тайгав праф ломаттненди
	1
	
	
	
	
	

	18
	4.3
	Р/р Сочинения. Фкя-фкянди  лездомась сяськсыне сембе сталмотнень
	1
	
	1
	
	
	

	19
	4.4
	А.К.Мартынов "Монь лемозе - Россия" стихотворениять патриотическяй содержаниянц, нароттнень ёткса ялгаксшить няфтемац
	1
	
	
	
	
	

	20
	4.5
	М.Л.Сайгинонь творчестваса "Марлю" азксть вастоц, азксть сюжетоц, образнай системац
	1
	
	
	
	
	

	21
	4.6
	М.А.Бебан "Къда улелень нармонь" стихотворениять вастоц патриотическяй стихотворениянзон ёткса
	1
	
	
	
	
	

	22
	4.7
	В.Н.Радинонь эрямань и творческяй киц"Сембе минь ломаттяма" повестть эса образнай системась
	1
	
	
	
	
	

	23
	4.8
	Повестть эса реальнай событиятнень няфтемасна изобразительно-выразительнай средстватне
	1
	
	
	
	
	

	24
	4.9
	Аф класса морафтомань урок. Ю.Ф.Кузнецов "Ошу, церанцты" (Морафтома книга 7-8)
	1
	1
	
	
	
	

	25
	4.10
	А.С.Малькин - мокшень поэт-лирик.  "Каркне тердихть куду" стихса родной масторонь кельгомань мотифне
	1
	
	
	
	
	

	26
	4.11
	Ю.Ф.Кузнецовонь творческяй киц. "Коряй пайгонят" повестть вастоц
	1
	
	
	
	
	

	27
	4.12
	Произведениять жанровай и композициянь  башка  ширенза, кялец
	1
	
	
	
	
	

	28
	4.13
	Р/р Сермадомс аф оцю лятфнемат эсь идькс          пингцень колга
	1
	
	1
	
	
	

	29
	4.14
	Аф класса морафтомань урок. В.Виард "Колянь каникуланза"
	1
	1
	
	
	
	

	30
	4.15
	А.М.Моро (Осипов) - талантливай поэт-лирик. "Русь" стихотворениять содержаниянц ваномац
	1
	
	
	
	
	

	31
	4.16
	А.П.Тяпаев - идень содаф писатель. "Сусетт" повестть идейно-тематическяй содержанияц
	1
	
	
	
	
	

	32
	4.17
	П.У.Гайни "Таня" поэмать сюжетоц и содержанияц
	1
	
	
	
	
	

	33
	4.18
	И.М.Девин "Спасиба,тядя". Стихотворенияса тядять образоц
	1
	
	
	
	
	

	34
	4.19
	В.И.Мишанина - лама азксонь, повестень автор.          "Пингонь ортат" повестсь
	1
	
	
	
	
	


Литературась

1.Учебник «Родной литература. 7класс». Е.И.Азыркина. Саранск, Морд.кн.изд. 

2007 к

 2.Общеобразовательнай учреждениянь программат. Мокшэрзянь литературань   программат 5-11 кл. А.И.Брыжинский, А.М.Которова, Е.И.Азыркина,  Саранск Морд.кн.изд., 2010к.
3.Литературно-художественный журнал « Мокша», под редакцией М.Малькиной.
4.Литературань урокт. 7 класс.
